
Datganiad Hygyrchedd Tŷ Mawr Wybrnant 
 

 
 
Tŷ Mawr Wybrnant 
Penmachno 
Betws y Coed 
Conwy 
LL25 0HJ 
T: 01690 760213 
E: eryri@nationaltrust.org.uk 
 
Cyflwyniad 
 
• Ar y cyfan, mae modd cael rhywfaint o signal ffonau symudol ar y safle, ond bydd yn 

amrywio yn ôl y darparwr. Mewn argyfwng ffoniwch 01690 760213 neu 999.    
• Ffermdy bychan cyffredin o’r unfed ganrif ar bymtheg, mewn cwm gwledig anghysbell. 

Mae’r prif faes parcio tua 70 metr i fyny’r allt o’r tŷ. Mae dau fan parcio i bobl anabl 15 
metr o’r tŷ.  

• Gwaetha’r modd, oherwydd nodweddion traddodiadol y ffermdy, nid oes modd mynd iddo 
â chadeiriau olwyn na choetshus babanod.  

• Mae rhannau o lawr y tŷ a’r tir o’i amgylch yn anwastad, gyda cherrig, glaswellt a llwybrau 
gwastraff llechi o dan draed. Yn ogystal, mae yno lidiart cul a drysau cul ac isel. Mae 
angen dringo grisiau pren serth â rhaff yn ganllaw i fynd i’r llawr cyntaf.  

• Mae croeso i gŵn cymorth a chŵn ar dennyn ar lawr isaf y tŷ ac ar y tir o’i gwmpas. 
Gofalwch glirio a mynd â baw eich cŵn gyda chi.   

• Am resymau cadwraeth, ychydig o olau sydd yn y tŷ ac, yn aml, mae tân agored yn y grât. 
Mae angen i chi gadw llygad ar eich plant.  

Cyrraedd a Chyfleusterau Parcio 
 
• Does dim modd cyrraedd o’r A470. Argymhellir eich bod yn dod o’r A5, trwy bentref 

Penmachno gan droi yng nghanol y pentref a dod i fyny heibio i dafarn yr Eagles. 
Dilynwch yr arwyddion brown.  
Mae’r ddwy filltir ddiwethaf yn eich arwain ar hyd lonydd cul y fforestri, gydag ymylon y 
ffordd yn serth ar y naill ochr a'r llall. Defnyddiwch fannau pasio bob amser. 
Peidiwch â dilyn system llywio lloeren (bydd yn eich arwain ar hyd lonydd bach y fforestri. 
Dilynwch yr arwyddion a pheidiwch â throi oddi ar brif lôn y fforestri tan i chi gyrraedd y 
prif faes parcio ar y chwith. I gyrraedd y mannau parcio i bobl anabl, ewch yn syth ymlaen 
tan i chi gyrraedd Tŷ Mawr Wybrnant ar waelod y cwm.  

• Mae’r prif faes parcio ar fryn, tua 70m o Dŷ Mawr Wybrnant. Mae iddo wyneb o darmac a 
glaswellt. Oddi yma, gallwch gyrraedd y tŷ trwy fynd i lawr y grisiau serth o lechi a cherrig 
trwy’r coed (mae’r llwybr yngh nghornel bellaf y maes parcio). Sylwch: nid oes canllawiau 
ar y grisiau ar hyn o bryd. Byddwch yn ofalus pan fydd yn wlyb oherwydd gall y grisiau fod 
yn llithrig. Fel arall, gallwch ddilyn y ffordd darmac wastad i lawr at y tŷ.  

• Mae dau fan parcio i bobl anabl y tu allan i’r tŷ, tua 15 metr oddi wrtho. Mae i’r rhain 
wyneb o darmac a glaswellt.  

• Os yw’r mannau parcio arbennig ar gyfer pobl anabl i gyd yn llawn, cewch ollwng 
ymwelwyr o flaen y brif gât at y tŷ. Byddwch yn ofalus. Nid oes llawer o le i droi ac efallai y 
bydd angen i chi fynd ymlaen heibio i'r tŷ a thros bont fach.  

• Nid oes modd troi i’r chwith i gyfeiriad y tŷ yn syth o’r prif faes parcio. Mae’n rhaid i’r holl 
draffig sy’n gadael y maes parcio droi i’r dde a throi yn ôl yn yr adwy yn y fforestri. Os 
ydych yn dod i fyny o'r tŷ, ni chewch droi i’r dde i’r maes parcio, bydd rhaid i chi droi yn ôl 
yn y fforestri. Mae ceir wedi mynd yn sownd ac wedi'u difrodi wrth geisio troi yma cyn hyn.  

 
Toiledau                
• Mae’r toiledau’n cyrraedd safonau hygyrchedd.  
• Mae dau doiled addas i ddynion a menywod ar y safle. Gellir mynd i’r toiledau trwy brif 

ddrws allanol sy’n 104cm o led ac yn 165cm o uchder. Mae drysau’r toiledau unigol yn 
85cm o led.  

• Mae bwrdd newid babanod yn un o’r toiledau.   
• Mae ychydig o olau naturiol a goleuadau LED yn y toiledau.  
• Nid oes dŵr poeth na pheiriannau sychu dwylo ar gael.  
 
Y Dderbynfa Ymwelwyr a’r Tŷ 
 
• Y dderbynfa ymwelwyr yw’r ystafell gyntaf y dewch iddi yn y prif dŷ.   
• Mae’r tŷ 70 metr o’r prif faes parcio a 15 metr o’r mannau parcio i bobl anabl.  
• Os hoffech osgoi’r grisiau cerrig serth o’r prif faes parcio i’r tŷ, gallwch ddilyn y ffordd i 

lawr at y tŷ.  
• Mae llidiart fach, 105cm o led, ger y prif arwydd croeso, yn arwain i'r tir sydd o gwmpas y 

tŷ.  
• Mae cerrig camu mawr / cobls ar y llwybrau sy’n arwain at y tŷ a gallant fod yn llithrig pan 

fydd yn wlyb. Gallwch osgoi y rhain trwy gerdded ar y glaswellt.  
• Mae i holl ddrysau'r tŷ fframiau isel; gofalwch beidio â tharo'ch pen.  
• Mae’r brif fynedfa i’r dderbynfa ymwelwyr a'r tŷ yn 86cm o led ac yn 161cm o uchder. Nid 

yw'n ddrws awtomatig ac mae'n agor tuag i mewn, ond mae’n cael ei adael yn agored. 
Mae’r brif fynedfa’n fflat ond mae’r cerrig o dan draed yn anwastad.  

• Mae desg y dderbynfa'n 84cm o uchder. Gall y staff ddod allan i siarad ag ymwelwyr sy’n 
methu cyrraedd y ddesg neu weld drosti ac mae clipfwrdd ar gael.  

• Mae tair ystafell ar y llawr isaf, yn cynnwys y dderbynfa ymwelwyr. Ceir yno lawr cerrig 
anwastad a rhai matiau brwyn traddodiadol. Rhaid camu dros drothwy traddodiadol, 24cm 
o uchder, i fynd i mewn i’r brif ystafell.   

• Mae angen dringo grisiau pren serth i’r llawr cyntaf, gyda chanllaw rhaff ar hyd y wal. 
Rydym yn cynghori ymwelwyr i ddod i lawr gan wynebu’r grisiau, fel pe baent ar ysgol.   

• Mae dwy brif ystafell ar y llawr cyntaf, ac iddynt loriau pren a matiau brwyn traddodiadol 
ac un drws bychan.  

• Ychydig o olau sydd yn y tŷ. Mae un golau fflworolau yn y dderbynfa, a golau naturiol o’r 
drws. Y tu mewn, daw ychydig o olau o’r ffenestri a’r lle tân. I fyny’r grisiau, daw ychydig o 
olau naturiol o’r ffenestri. Am resymau cadwraeth, ni allwn gael golau gwell yn yr ystafell 
lle mae’r arddangosfa o Feiblau.  

• Mae dwy gadair (heb freichiau) yn y dderbynfa, lle caiff ymwelwyr aros os nad ydynt yn 
awyddus i ymuno â’u grŵp i fyny'r grisiau.  

• Gellir defnyddio ipad yn y dderbynfa i fynd ar daith rithwir o gwmpas y ddau lawr. Holwch 
aelod o’r staff am wybodaeth.  

• Ar hyn o bryd, nid yw’r staff yn deall iaith arwyddion BSL. Rydym yn bwriadu trefnu iddynt 
gael hyfforddiant sylfaenol.  

• Nid oes cadeiriau olwyn i’w gwthio na cherbydau symudedd ar gael ar fenthyg.  
 
 
Arlwyo 
Nid ydym yn gwerthu bwyd na diod ar y safle. Nid yw'r dŵr yn y toiledau yn ddiogel i'w yfed. 
Mae croeso i ymwelwyr ddod â phicnic a defnyddio’r meinciau sydd ar gael.  
Gofalwch fynd â’ch holl sbwriel adref gyda chi.  
 

Yr Ardd 
• Ychydig o dir sydd o gwmpas y tŷ ac mae’r gerddi’n fach. Cerrig camu mawr yw’r llwybrau 

sy’n arwain at y prif dŷ a’r bont. Maent yn anwastad a phan fydd yn wlyb maent yn llithrig.  
• Mae’r bont gerrig fechan yn anwastad.  
• Mae’r toiledau ac ystafell arddangos fechan yr ochr draw i’r bont ar hyd llwybr gwastad o 

wastraff llechi.   
• Mae’r ddaear yn eithaf fflat, gyda glaswellt a cherrig camu. Gwaetha’r modd, nid oes 

llwybr penodol ar gyfer pobl sy’n cael trafferth cerdded.   
• Mae’r cerrig camu yn y llwybr o gwmpas yr ardd yn anwastad a gallant fod yn llithrig pan 

fydd yn wlyb. Gellir cerdded ar y glaswellt hefyd.  
• I gyrraedd yr ardd berlysiau Duduraidd, mae 2-3 metr o lwybr glaswelltog, ar ychydig o 

lethr, a llidiart llydan.  
• Mae darn 3m o risiau cerrig i gyrraedd rhan arall o’r ardd lle ceir bwrdd picnic. Mae’r 

grisiau wedi’u gwneud o gerrig camu anwastad ond nid ydynt yn serth iawn. Gellir 
cyrraedd yr un rhan o’r ardd ar hyd llethr glaswellt bychan.  

• Nid oes canllawiau ar y grisiau.  
• Mae un llidiart llydan ar y llwybr i’r gegin Duduraidd.  
• Ceir llwybr posau anifeiliaid ar gyfer plant yn yr ardd.  
• Mae dau fwrdd picnic yn yr ardd, a llethr glaswellt bychan yn arwain at un.  
• Mae nant, afon Wybrnant, yn llifo trwy ganol yr ardd, wrth ochr y tŷ. Mae pont garreg yn 

croesi'r nant.  
 
Manylion cysylltu i gael gwybod rhagor 
T: 01766 510120 
E: eryri@nationaltrust.org.uk 

